
Тема. Төче сулыклардагы тереклек.
Максат.  Укучыларны төче сулыклардагы үсемлекләр һәм хайваннар                                                белән  таныштыру; кеше тормышында төче сулыкларның роле;

-сулыклардагы экологик тигезләнешне аңлата белү;

-сулыкларны һәм андагы тереклекне саклау.

Җиһазлау: рәсемнәр, картина, кроссворд.
Дәрес барышы.

1. Оештыру өлеше.

-Хәерле көн, укучылар! Бер-беребезгә карап елмайдык. Каршыдагы иптәшең белән йодрыкларны йодрыкка тидереп аласыз, ә җилкәдәш иптәшегез белән иң башларын бер-берегезнекенә тидереп аласыз. Ә хәзер утырабыз. Без бүгенге дәресебезне башлыйбыз.

2.  Өй эшен тикшерү. (МИКС-ПЭА-ШЭА)
  Укучылар урындыкларын этеп куялар.  Укучылар музыка астында, тыныч кына класс буйлап хәрәкәт итәләр. Музыка туктый. Укытучы әйтә: “Парларга басабыз!”-ди. Укучы үзенә якын торган укучы белән пар ясый һәм “бишне бирәләр” (һавада кулларын кулга сугып алалар). Пар тапмаган укучылар, үзләренә пар табар өчен, кулларын өскә күтәрәләр. Укытучы сорауны бирә һәм 15-20 секунд уйлар өчен вакыт бирә. Укучылар парларда үз фикерләре белән бүлешәләр (РЕЛЛИ РОБИН берсе артыннан берсе сөйли, вакытка түгел). Аннан укытучы укучыларның җавапларын тыңлый. Кемнең буе озынрак, шул сөйли башлый. Синең партнёрың нәрсә дип әйтте? Пар тапмаган укучыдан да сорарга була. Укучылар парларда сөйләшкәндә араларында йөрергә.
    Сораулар:
    - Нәрсә ул болын? 
    - Анда нәрсәләр тыгыз бәйләнештә?
    - Нинди санитар-бөҗәкләр яши? Алар нәрсә белән шөгыльләнә?

3. Яңа тема.

  Кроссворд чишү.

1. Кара диңгез буендагы курорт-шәһәр.
2. Иң нык саналган файдалы казылма.

3. Татарстан Республикасының башкаласы.

4. Тундрада кешеләр аны җигеп йөриләр.

5. Нарат һәм чыршы агачларының яфрагы.

6. Койрыгы өзелсә дә яңадан үсә.

· Вертикаль баганада нинди сүз килеп чыкты? Без бүген сазлыклар (төче сулыклар) турында сөйләшербез.

1) Сулыктагы тереклекнең төрлелеге (үсемлекләр).

·     Елның җылы вакытында сулык янына килсәң, андагы тереклек ияләренең кайберләрен генә күрәсең. Барысын да күрү мөмкин түгел.Ә бит алар шулкадәр күп!

          Үсемлекләрнең кайберләре (җикәнбаш, камыш, башаклы камыш, укъяфрак) үзләренең тамырлары белән су төбенә берегә, ә сабаклары һәм яфраклары су өстенә чыгып үсә. Сары төнбоеклар һәм ак төнбоекларның да тамырлары су төбендә, ә киң яфраклары су өстендә йөзә. Бака тәңкәсе су төбенә бөтенләй берекмәгән. Су катламында бик вак яшел суүсемнәр йөзә. 
 4. Физминут. (МИКС-ФРИЗ-ГРУП) Укучылар урындыкларны этеп куялар. Алар музыка астында хәрәкәт итәләр (бииләр). Музыка туктагач, “катып” калырга тиешләр. Укытучы төрле сораулар бирә.Сорауга җавапны 2-3 секунд уйлыйлар һәм укучылар группаларга тупланалар. Группадагы укучылар саны укытучы соравының җавабы кадәр була. 
 - Болында ничә төрле санитар-бөҗәк яши?

 - Бер елда ничә фасыл?

 - Кояш системасында ничә планета?

 - Россия ярларын ничә океанның диңгезләре юа?

5. Яңа теманың дәвамы.
 2) Сулыклардагы хайваннар дөньясы.

- Хайваннар сулыкта бөтен җирдә дә бар: су өстендә дә, су катламында да, су төбендә һәм су үсемлекләрендә дә. Су өстендә суүлчәр-кандалалар каядыр ашкынып чаба. 
  Су катламнарында ерткыч йөзгәләк-коңгызлар, яшел бака һәм гөберле бакаларның үсемлек азык белән тукланучы балалары – чукмарбашлар, төрле балыклар, мәсәлән табан балык, чуртан яши.

  Чиста сулыкларда иң төптә елга кыслалары тереклек итә. Шунда ук ике капкачлы моллюскалар да яши.

  Су үсемлекләренә ябышып башка моллюсклар – үсемлек азык белән тукланучы буа әкәм-төкәме һәм кәтүк әкәм-төкәм яши. 

  Күп кошларның, мәсәлән үрдәк һәм челәннәрнең, тереклеге дә сулыклар белән бәйләнгән. Су буенда имезүче хайваннар – кондыз, ондатра, су күсесе, кама яши.

2) Әгәр кеше катнашса... (кешенең роле)

 Кешеләр еш кына сулыклардагы экологик тигезләнешне бозалар. (мисаллар китерү)
3) Сазлыкларны сакларга кирәкме?

  Сазлыклар – табигый суларның искиткеч саклану урыны, алардан күп кенә елгалар башлангыч ала! 

  Сазлыклар – күп кенә үсемлек һәм хайваннарның йорты.
7. Теманы ныгыту.
 Дәреслек белән эш. (192-200 бит)

8. Йомгаклау. (ПАРКОВКА)
    - Укучылар, бүгенге дәрестә без нәрсә турында сөйләштек? Дәрес сезгә ошадымы? Нәрсәләр истә калды? Шул турыда фикерләрегезне язып бирсәгез иде.

9. Билгеләр кую. 
Өй эше: 192-200 бит, сорауларга җавап.
